
				இப்பக்கம் மெய்ப்பு பார்க்கப்படவில்லை
38.4 தமிழ் பயிற்றும் முறை

ஒலித்துப்பார்த்து, செவிப்புலனின் துணை கொண்டே எழுத்துக்களே அறுதியிடுகின்றனர். இனி, எழுத்துப் பிழைகளே நீக்கும் ஒரு சில முறைகளைக் கூறுவோம் : -

(1) தெரிந்த சொற்கள் : மாணுக்கர்கள் தம் பட்டறிவாலும் படிப்பறிவாலும் உணர்ந்த சொற்களேயே முதன் முதலாக எழுத்துக் கூட்டி யறிதல்வேண்டும். ஏறக்குறைய ஒத்த ஓசை யுடையனவும், பொருள் வேற்றுமை யுடை யனவுமான சொற்களைப் பல இடங்களில் மாணுக்கர்கள் தம் வாக்கிலேயே வைத்து வழங்கும்படிச் செய்து கற்பித்தால் எழுத்துக்கூட்டறிவு சிறக்கும். எழுத்துக்கூட்டலில் சாதாரணமாகப் பிழை நிகழக்கூடிய சொற்களையும், தவருக உச்சரிப்பதால் தவருக எழுதப்பெறும் சொற்களையும் ஆசிரியர் தொகுத்து வைத்துக்கொண்டு ஏற்ற இடங்களில் அச்சொற்கள் வரும்பொழுது அவற்றின் பொருளாட்சியை வற்புறுத்தினுல் எழுத்துக் கூட்டறிவு மறைமுகமாக வளரும்.

(2) வருமுன் தடுத்தல் : பிழைபட்ட எழுத்துக் கூட்டறிவு ஏற்படாதவாறு தடுத்தல் வேண்டும். சரியான உச். சரிப்பையும் பிற பழக்கங்களையும் தொடக்கத்திலிருந்தே வற்புறுத்தினுல் பிழைகள் குறையும். பிழைபட்ட எழுத்துக் கூட்டறிவு ஏற்பட்ட பின்னர் அவற்றைக் களையும் வழி வகைகளைத் தேடி அலைவதைவிட முதலிலேயே அது நேரி. டாமல் பார்த்துக்கொள்ளுதல் நன்று.

(3) இலக்கண அறிவு : எழுத்துக் கூட்டறிவுக்கு இலக்கண அறிவும் ஒரளவு துணை செய்யக்கூடும். சொற்களின் உறுப்பிலக்கண அறிவும், இன்றியமையாத புணர்ச்சி விதிகளின் அறிவும் இதற்குத் துணைபுரிவனவாகும். வல்லெழுத்து மிகும் இடங்களையும், மிகா இடங்களேயும் ஆசிரியர் மொழிப்பாடம், கட்டுரைப்பாடம், மொழிப் பயிற்சிகள் முதலியவை நடைபெறும்பொழுது நன்கு வற்புறுத்துதல் வேண்டும்.

				 இப்பக்கம் கடைசியாக 10 பெப்பிரவரி 2018, 13:00 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.

